
Inatsisartut suleriaasianniittoq § 36 imm. 1 tunngavigalugu Naalakkersuisumut saqqummiuppakka 

paaqqinnittarfinnut ulloq unnuarlu ammasartunut namminersorlutik imaluunniit pisortanit 

ingerlanneqartunut atuisut akiliutigisartagaat pillugit apeqqutit erseqqissut. 

 

Esmar Bergstrøm, Inatsisartuni ilaasortaq, Demokraatit 

 

 

Naalakkersuisunut apeqqut A: Pisortanit ingerlanneqartunut paaqqinnittarfinnut ulloq 

unnuarlu ammasartunut atuisut akiliutigisartagaata suna tunngavigaa? 

 

Naalakkersuisunut apeqqut B: Paaqqinnittarfiit ulloq unnuarlu ammasartut namminersortut 

pisortanit ingerlanneqartut paaqqinnittarfiit ulloq unnuarlu ammasartut atugarisaasa 

assigisaanik atugassaqartitaassappata qanoq iliortoqassava? 

 

Naalakkersuisunut apeqqut C: Paaqqinnittarfiit ulloq unnuarlu ammasartut namminersortut 

qassit meeqqanut inuusuttunullu inissiiffissatut akuerisaappat? 

 

Naalakkersuisunut apeqqut D: 2007-imut Inatsisartut aningaasanut inatsisaannut qanoq 

kinguneqalissagaluarpa paaqqinnittarfiit ulloq unnuarlu ammasartut namminersortut 

pisortanilluunnit pigineqartut akuerineqarlutik ingerlasut naligiittitaaleraluarpata? 

 

Naalakkersuisunut apeqqut E: Paaqqinnittarfiit ulloq unnuarlu ingerlasut naamminersortut 

akuerisaasutut ingerlanissaannut Naalakkersuisut suna piumasaqaatigaat? 

 

Naalakkersuisunut apeqqut F: Paaqqinnittarfiit ulloq unnuarlu ammasartut namminersortut 

kimik nakkutigineqarpat qanorlu inatsisiliornerup eqqortinnissaa qulaqqeerneqassava? 

 

Peqqutigalugu: 

Apeqqutinut tunngaviuvoq tusagassiani allagaasimammat, paaqqinnittarfiit namminersortut 

atornerisigut pisortat aningaasartuutiminnut 25%-i sipaarsinnaagaluaraat, kommunilli pisortanik 

ingerlanneqartut annerusumik atorpaat, taamaaliornermi 50%-imik tapiisoqartarmat, taamaalillunilu 

kommune-nut akikinnerulerluni. 

Aningaasartuutit amerlinngikkaluarlugit inissat amerlanerusut pineqarsinnaaneri aamma uani 

pineqarput, ilisimalluarparali paaqqinnittarfiit ulloq unnuarlu ammasartut pisortanik pigineqartut 

pinngitsoorsinnaanngikkigut. 

 

31. januar 2006 nallertinnagu akineqarnissara qinnutigaara. 


